
М.МЫРЗАХМЕТҰЛЫ ЗЕРТТЕУЛЕРІНДЕГІ АБАЙДЫҢ «ТОЛЫҚ АДАМ» ІЛІМІ 

 

Аңдатпа 

Мақалада М.Әуезов зерттеулерінде Абайдың шығысы туралы жалпылама айтылған, 

тереңдете зерттеуге мүмкіндік бермеген уақыт бедеріне сын көзімен қарап, астарлай 

айтылған тезистік ойларын тереңінен түсінген профессор М.Мырзахметұлының Абайдың 

шығысы туралы ойларына қысқаша талдау жасалынды. Б.з.д., дәуірлерде туып қалыптасқан 

өлең теориясына қатысты мәселелерге талдау жасаған әдебиетші-ғалымның зерттеулерінен 

түйген түйінді ойлары талданды. ХІХ ғасырдағы оқыту жүйесіне шолу берілді. Осы ғасырда 

қатты өрістеген жәдид оқуының қадімше оқытудан негізгі ерекшелігі айқындалды. 

Күнделікті өмір ағынына ілесе алмаған ескі оқу жүйесінен түбірлі өзгерістері айқындалып, 

ғасыр басындағы қадімше оқытудың діни схоластикаға негізделгені, «қасб» іліміне бағыт 

ұстанғандығы ашылып көрсетілді. 

Абайдың хауас жайлы өлеңдері мен қарасөздерінде көтерілген аса қиын таным-түсінігін 

ашудағы М.Мырзахметұлы дәлелдеген термин сөздердің мән-мағынасы ашылып, 

талдауындағы ерекшеліктер көрсетілді. Профессор М.Мырзахметұлы негіздеп енгізген 

Абайдың «толық адам» іліміне өзек болған  (ақыл, қайрат, жүрек) таным-түсініктің 

қалыптасу негіздері айқындалды. Абайтану пәні ұлт руханиятына тірек болар идеологиялық 

негіз екендігі ашылды. 

Түйін сөздер: Абай, қадімше және жәдидше оқыту жүйесі, Әуезов зерттеулері, профессор 

М.Мырзахметұлы, шығыс әдебиеті,  өлең өлшемдері, «толық адам» ілімі 

НАУКА АБАЯ «НРАВСТВЕННАЯ ЛИЧНОСТЬ» 

В ИССЛЕДОВАНИЯХ М. МЫРЗАХМЕТҰЛЫ 

 

Аннотация 

В статье кратко анализируются мысли профессора М. Мырзахметулы о творчестве Абая, 

которые в обобщенном виде изложены в исследовании М. Ауэзова, критически 

исследовавшего не позволявший глубокого изучения временной период и глубоко 

осмыслившего высказанные в реферате диссертационные идеи. Проанализированы основные 

идеи, почерпнутые из исследований литературоведа, анализировавшего вопросы, связанные 

с теорией поэзии, возникшие в эпоху до н.э. Был дан обзор системы образования в XIX веке. 

Выявлено основное отличие традиционного образования от современного образования, 

которое получило бурное развитие в этом столетии. Раскрылись радикальные изменения в 

старой системе образования, которая не успевала за течением повседневной жизни, и 

выяснилось, что традиционное образование начала века основывалось на религиозной 

схоластике и ориентировалось на учение «касб». 

Раскрыты значения терминов и выражений, которые использовал М. Мырзахметулы для 

объяснения чрезвычайно сложных понятий, поднятых в стихах и изречениях Абая о хавасе, 

показаны особенности его анализа. Были выявлены основы формирования знаний и 

понимания (разум, сила, сердце), составляющие ядро учения Абая о «целостном человеке», 

представленного профессором М. Мырзахметулы. Выявлено, что предмет Абаеведения 

является идеологической основой, способной поддерживать духовность нации. 

Ключевые слова: Абай, система образования «Кадым» и «Джадид», исследования 

Ауэзова, профессор М. Мырзахметулы, восточная литература, стихотворные размеры, 

учение о «целостном человеке» 

SCIENCE OF ABAI "MORAL PERSONALITY"  

IN THE RESEARCHES OF M. MYRZAKHMETULY 

 

Abstract 

This article briefly analyzes Professor M. Myrzakhmetula's thoughts on Abai's work, 

summarized in M. Auezov's research, which critically examined a time period that precluded in-

depth study and deeply reflected on the dissertation ideas expressed in the abstract. The article 

examines the key ideas drawn from the literary scholar's research, which examined issues related to 

poetic theory that arose in the BC era. An overview of the 19th-century education system was 

provided. The key differences between traditional education and modern education, which 

experienced rapid development in that century, were identified. Radical changes in the old 

educational system, which had failed to keep pace with the pace of everyday life, were revealed, 

and it was revealed that traditional education at the beginning of the century was based on religious 

scholasticism and oriented toward the teachings of the "kasbahs." 

The meanings of the terms and expressions used by M. Myrzakhmetuly to explain the extremely 

complex concepts raised in Abai’s poems and sayings about khavas are revealed, and the features of 

his analysis are shown. The foundations of knowledge and understanding (mind, strength, heart) 

were identified, forming the core of Abai's teaching on the "integral man," as presented by 

Professor M. Myrzakhmetuly. It was revealed that the subject of Abai studies is an ideological 

foundation capable of supporting the nation's spirituality. 

Keywords: Abai, the Kadymshe and Jadidshe education systems, Auezov’s research, Professor 

M. Myrzakhmetuly, Eastern literature, poetic meters, the teaching on the "integral man" 

 

Кіріспе. Абайды және Абайға дейінгі ақындар мұраларын терең білген М. Әуезов «Абайға 

шығыстан кірген бұйымдардың басы ислам діні» деп көрсеткені мәлім. Патшалы Ресей 

империясы қазақ даласын отарлауды күшейткен ХІХ ғасырда идеологиялық құрал ретінде де 

ислам дінін қатты пайдаланды. Патша өкіметі қазақтың сана-сезімін оятып алудан қорқып, 

рухани болмысы бұзылмаған елді мәңгілік жабайылық тұтқынында ұстау үшін барын салды. 

Мешіт-медреседегі ескіше оқыту жүйесін қолдауы, діни кітаптардың миллиондап басылуы 

осыны көрсетіп еді.  

ХІХ ғасырдың соңында күшейген патшалы Ресей отарлауы қазақ даласын жан-жағынан 

рухани дүниетанымын тұмшалап, қараңғылық қапасынан шығармаудың бір кілті деп 

саналған ескі қисса-дастандарды қайта-қайта бастырып, таратуы – қазақтың тарихи санасын 

оятпаудың негізгі кілтіне айналды. Осы бағыттағы тағы бір кілтипанның өзектісі – білім беру 

жүйесіндегі қадімше оқыту жүйесі туралы талас-тартыстың күшеюі болатын. ХІХ ғасырда 

Қырымда ел санасын оятқан И.Гаспралы негіздеген «жадид оқуы туралы» жасаған 

реформасы Қазақстан мен Орта Азияда қызу қолдау тапты. Сонымен «жадид» оқытуы мен 

«қадімше» оқыту жүйелерінің ерекшелігі неде болды. Алдымен осы мәселеге қысқаша болса 

да назар аудару керек секілді.  

Ескі медреселерде қандай пәндер оқытылды. Алдымен осыған тоқталайық. Онда: Құран 

Шәриф, қырық хадис, мұқтасар, бидан, наху (араб тілінің синтаксисі), ахлақ (этика), мантық 

(логика), Сопы Аллаяр, Шарқ Ғабдолла  кітаптары, фиһқ (мұсылман құқығы), Ислам дінінің 

шарттары, жағрапия т.б діни-шарғи білімге негізделген ескі дін ғалымдарының кітаптары 

(негізінен араб ғалымдарының еңбектері) арнайы діни жүйемен оқытылып келсе, ХХ 

ғасырдың басына қарай ол жүйе күнделікті сұранысқа жауап бере алмай қалды [1, 22, 38-47]. 

Осыдан келіп, дін өкілдеріне, қазы, молдаларға қарсылық күшейді. «Қасб» іліміне 

негізделген, саған тек Құдай ғана көмектесе алады, маңдайыңа жазылған жазмышты өзгерту 

адам баласының қолынан келмейді, өміріңді тек құлшылыққа негізде деген танымнан аса 

алмады. Бұл таза діни схоластикаға негізделген түсінік болатын. Қадім жүйесінің сыртқы 

саясатпен ешқандай араласы болмады. Ал жадид оқытуы ше? ХҮІІІ ғасырда көтеріле 

бастаған бұл оқыту жүйесі жаңа ағым мен жаңашылдыққа бейімделуімен бүкілхалықтық 

қолдауға ие болды. Мұнда қасиетті Құран шарттары, Хадистер (қасиетті Мұхаммед 

пайғамбарымыздың айтқан сөздері мен жасаған іс-амалдары), риторика (шешендік өнер), 

мантық (философия), математика, ислам құқығының  негіздері, жағрафия (күннің шығуы мен 

батуы аралығындағы күнделікті өмірде кездесетін табиғи құбылыстар: самалдың соғуы, 

желдің екпіні, шөптің шығуы, сарышұнақтың ін қазуы, қойдың маңырауы, сиырдың 

мөңіреуі, түйенің боздауы, жылқының кісінеуі, иттің үруі, судың тасуы, жаңбырдың жаууы, 

бұлттың көшуі т.б.) құбылыстардың өзгеруі секілді құбылыстарға қарап, бабаларымыз 

көктемнің көктеуін, жаздың жайдарылығын, күздің күздеуін, қыстың  қыстауын анықтап, 

күнделік өмір салтын негіздеп отырды.  

Жәдид мектептерінде шәкірттер «Әптиек», «Құран», «Шар кітап», «Сопы Аллаяр» 

кітаптарына қоса,  Қожа Хафиз, Науаи, Физули, Фирдоуси, Фаузи Ажатбеки, Фікір Айдани 

сияқты кітаптарды да оқып бітірген. Хафиз, Науаи т.б. жеке кітап ретінде оқытылуы ХҮІІІ-

ХІХ ғасырлардағы оқытылу  жүйесінің әлі де терең зерттелуге тиіс екендігін көрсетсе керек. 

Абайдың замандастарына таңдау пәні секілді бұл кітаптардан соң қырық сегіз кітаптан 

құралған «Мұқтасар» деген кітаптың алғашқы төртеуін –«Кітаби тарат», «Кітаби салат», 

«Кітаби закат», «Кітаби никаны» оқу ХІХ ғасырда оқыған шәкірттерге таңсық болмаған.  

Әдістер мен материалдар. Мақаланың зерттеу объектісіне сәйкес тарихи-әлеуметтік, 

құрылымдық-сипаттамалық, герменевтикалық, психоаналитикалық, кешенді көркемдік 

талдау әдіс-тәсілдері ғылыми басшлыққа алынды.     

Нәтижелер мен талқылау. Абай шығыс тілдерінен шағатай тілін өте жақсы меңгерген. 

Алғашында қиналыңқырап түсінген араб, парсы тілдерін кейіннен толық меңгеріп 

кеткендігін М. Әуезов те, М. Мырзахметұлы да айтады [2, 40]. 

Медреседе оқыған баланы халық молда атандырған. Ол – оқыған, сауатты деген ұғымнан 

шығып қалыптасқан. М. Әуезов Абайдың оқыған кітаптарына да мәлімет келтірген. «Абай 

жолының» бірінші томында бес, екінші томында жеті, үшінші томында тоғыз, төртінші 

томында он төрт кітаптың атын атаған, жалпы саны қырық шақты дейді профессор М. 

Мырзахметұлы «Абай және Шығыс» еңбегінде айтады [2, 9]. 

Жадидше оқытудың қазақ оқығандарының танымына әсері қатты болғандығын Оңтүстік 

өңірінде ишан-шайырлардың, молда ақындардың көптеп шығуынан да көреміз. Мәселен 

Икрам ишан, Аппақ ишан, Құлымбет ишан секілді шайырлардың бір-бір томдық назымдары 

біздің қолымызда тұр. Ал Сүйіндік, Жылқыбай, Қалыбай, Италмас, Нұралыны да ел ішінде 

молда атандырған. Ал молда Ерімбет, молда Сәли, молда Перделерде діни тақырыптағы 

мұралары көп болуы себепті оларда теологиялық тақырыптар молдау [3,1,2,3,4,5,6 пп].  

М.Әуезов мұрасының жинақталған тезистік ойларынан суыртпақтап сыр тартып,  

қаншама ғылыми деректерді қолымызға ұстатқан профессор М.Мырзахметұлы: «Абайдың 

жұмбағы оның шығысында жатыр деп білемін. Өйткені Абай мұрасындағы «Толық адам» 

іліміне, оның адам атаулыға рухани жағынан тазартушы құбылыс ретінде тарихқа енуінде 

сыр жатқанын абайтанушы ғалымдардың өзі де ұғына бермейді. Оның себебі олардың 1949 

жылғы СОКП ОК-нің космополитизм туралы қаулысының қатаң талабына шырмалып 

қалуында жатыр. Осы қаулыдан кейін Абай мұрасының шығысына пікір айтып ғылыми 

зерттеу жүргізуге тыйым салынды. Тыйым салынбаған күннің өзінде ол саланы тереңдеп 

зерттеп кетуге Мұхтар Әуезовтен басқа ғалымдардың даярлығы да жоқ еді. Тіпті, Абай 

мұрасында жиі ұшырайтын исламияттық терминдердің өзін танып білу қиынға соқты. Бұл 

кедергі Абайтанудан төселіп қалған менің өзіме де оңай соқпады. Бірде Өзбекстанның 

Сырдария облысында ашылған Ғафур Ғұлам атындағы пед. институтында сабақ өткізіп, 

Абайдың «Ғылым таппай мақтанба» өлеңін талдап жатқан кезде бір студентім кенеттен: – 

Ағай, осы өлеңдегі Ғұламаһи Дауани кім? – деп сұрақ қойып қалғанда, сасып қалып, ол көп 

оқыған ғұлама кісі ғой деп жалтардым. Өзім ішімнен қатты қысылып, Абайдағы кісі аттары 

мен шығыстық термин сөздерге ертерек назар аударып, зерттей бастадым. Осылай қызыға 

жүріп ізденіс үстінде «Толық адам» терминінен ерекше мән беріп жан-жақты іздестіре 

бастадым. «Толық адам» сөзінің мән-мағынасын ашам деп жүріп, аса күрделі, терең сырға 

толы «жауанмәртлік», «иманигүл», «жан қуаты», «хауас» т.б. термин сөздердің мән 

мағынасын танып білу арқылы «Толық адам ілімінің» өзіндік жүйесін бұл терминдердің 

толық адам ілімімен іштей байланысы барын аңғардым. Әуелге кезде «Толық адам» ілімін 

мұсылмандық шығыс әдебиетінде көбірек сөз болатын «Камили инсани» ұғымымен оның 

жауанмәртлік саласымен ұштастыра қарадым. Қазіргі кезде толық адам ілімін өз алдына сегіз 

ЖОО-да «Абай: Толық адам ілімі» деп аталатын оқулық арқылы сабақ жүргізіп келеміз. Әрі 

толық адам ілімінің төркіні, оның бастау көзінің араб-парсы әлемінде ХІІ ғасырда болмауы  

себепті әрі бұл ілімнің бастауы біздің заманыызға дейінгі ҮІІ ғасырда пайда болған ұлттық 

рухани қазынамыз деген байламға келдік. О бастағы бастау көзі «Ақи – жомарт» деген 

танымда жатса, жалғасы ХІ ғасырдағы «Жауанмәртлік ілімімен ұштасады (Ж. Баласағұн 

«Құтты білік»), ХІІ-ХІІІ ғасырда Иасаудің «хәл» ілімінде көрініс берсе, дәстүрлі жалғасы 

Абайдың «Толық адам ілімі» мен Шәкәрімнің «Ар ғылымында» өз көрінісін беріп отыр. 

Әрине, өте күрделі әрі ғасырларды қамтитын толық адам ілімін оқырмандар мен 

министрліктердің бірден түсініп кетуі екіталай. Европалықтардың қолында мұндай ілімнің 

ізі де жоқ. Қазіргі күнде еуропалықтардың мінез-құлқы бұзылып, жазылмас қасіреттен 

шығып кетуі қиынның қиынына айналып отыр. Жасыратыны жоқ, Еуропаға сырттай 

еліктейтін жастарымызға олардың жат қылықтары әсер етуде. Жастарды одан құтқаратын 

яғни мінез-құлықтағы келеңсіздіктерден тазартатын рухани құрал Абайдың «Толық адам» 

іліміне тіреліп тұр. Мұны бүгін танып білмесе, ертең білеріне сенімдіміз. Өйткені Абайдың 

«Толық адам» ілімі ұлттық идеологияның негізіне айналып болашақта мемлекетіміз 

ұстанатын моральдық кодекстің іргетасына қаланары анық. Ал «Абай: Толық адам ілімі» 

барлық оқу орындарының бәрінде оқытылуы уақыт талабы. Өйткені кісілік негізін бұзып 

жатқан батыстық қасіретке шалдыққан ұрпақты рухани жағынан тазартып кісілік жолына 

бағыттар бұл ілім күн тәртібіне қойылып отыр» – деп атап көрсетуінде үлкен мән бар [4, 37-

39]. 

М. Мырзахметұлы «Шығыс классиктерінде, әсіресе, Науаида, Қ.А. Ясауиде мейлінше мол 

қолданылған ғаруз ұйқасын алып, Абай мүлдем жаңа өлең өрнегін жасаған» – дейді. Және 

бұл өлең өрнегі б.з.д. дәуірлерде болған өлең үлгілерінде жатқандығын айтады [2, 33]. 

Абайдың шығыс әдебиетінде ғасырлар бойы үстемдік еткен суфизм әдебиеті тарихында 

орын алған сам,а (суфизмнің, өз идеясын уағыздауға поэзияны, музыканы, биді тану 

әрекеттері) жайлы құбылыстың табиғатын жақсы танып, оның шығу тарихынан хабардар 

болғаны байқалады [2, 26]. Бұл ағым ІХ ғасырда пайда болып, өріс алған. Мұны да ескертіп 

өткен ғалым оның себебін де ашып көрсетеді. Осы үш түрлі бағытты қатты ұстанған шығыс 

идеологтары халық санасына әрі оңай әрі тез сіңуін ойлаудан туғандығын да ескертіп өтеді. 

Бұған мысалы А.Ясауидің «Ақыл кітабының» жазылуын еске алсақ та жеткілікті. Мәт уәзіні 

күшейіп тұрған кезде, бармақ уәзінімен жазуды мансұқтап тұрған кезде А.Ясауидің дәл осы 

екі өлшемді батыл енгізуі кездейсоқ емес-тін. Тіпті қасиетті «Құранның» жазылу тарихына 

көз жіберсек те жеткілікті болар дейміз. Сонда поэзия – қоғамдық пікірді білдіруде қай кезде 

де өтімді құрал болған.  

Профессор М.Мырзахметұлы түркі тілдес шығыс классиктерінің өлең өрнектерінің қазақи 

табиғатына сай түрлендіріп отырғандығын да арнайы талдай келіп, мұсылмандық шығыста 

екі ағымның өріс алғандығын, бірі – түршілдікті шешуші орынға қойған Жаһиз (868 ж.) 

бастап, ибн-Рамик (1015-1070 жж.) жалғастырған. Ал мазмұнды шешуші орынға қойған әл-

Журжани (ХІ ғасыр) «Асрар ул-балаға» еңбегінде батыл көтерген дейді. Бұл пікірін 

профессор Ғ.Сағдидің «Мұсылмандық шығыста (әсіресе араб әдебиетінде) көрініс берген өте 

бір-біріне қарама-қарсы болған теориялармен Науаи да, Абай да жақсы таныс болған... 

Екінші жағынан, ибн-Халдуннің «Ал-Мухамадиясы» Абайдың өз кітапханасында болғаны 

мәлім» деген пікірін берген [2, 42].  

М.Мырзахметұлы Абайдың өлең үлгілерін шағатай әдебиетінен алып, қазақ әдебиетіне 

енгізген жаңалығы «Білімдіден шыққан сөз», «Келдік талай жерге енді» секілді екі өлеңінде 

жатқандығын баса айтады. Бұрынғы дәстүрлі қара өлең өрнегімен емес жеті буынды өлең 

түрінде келуін Абайдың қазақ поэзиясына енгізген үлкен жаңалығы деп біледі.  

Білімдіден шыққан сөз, 

Талаптыға болсын кез. 

Нұрын, сырын көруге, 

Көкірегінде болсын көз. 

Ұқпасын ба сөзді тез... 

Түзелмесін білген ез... [2, 115-116]. 

Иран әдебиетінде жарық көрген «Фаранг фарси» кітабында Алып Ер Тоңа бабамызға 

арналған жоқтаудағы ұйқас түрінің қалыптасу тарихын шығыстанушы ғалым Ислам 

Жеменей бауырымыз аударып, қазақ әдебиеті тарихына қосқан еңбегінде дәлелдеп те беріп 

еді. Б.з.д., дәуірлерде әлемді тітіреткен алып Тұран империясының патшасы Афрасиябты 

Иран патшасы еш ала алмайды. Соғысса жеңіледі, жекпе-жекке шыдамайды. Амалы құрыған 

Иран патшасы Кей-Қысырау Афрасиябты алдап, қонаққа шақырып, у беріп өлтіреді. Бұл 

қазаны естіген Тұран даласы күңіреніп кетіп, «Алып Ер Тоңаны» жоқтау жырын шығарған. 

Кейін М.Қашқаридің сөздігіне екі жүз жолдайы енгізілген. Сол жоқтауда ғаруз ұйқасының 

сілемдері жатқандығын профессор М.Мырзахметұлы өлең өлшемдерінің қалыптасу 

негіздерімен дәлелдеп, көрсетіп те береді. Сонда біздің поэзия өлшемдерінің қайнар бұлағы 

б.з.д., дәуірлерде жатқан жоқ па?!   

Алп эр Тоңа өлдіму, 

Эсіз ажун қалдіму, 

Озлак очун алдіму, 

Эмді журак іртілар [5, 12]. 

Бұл туралы ғалым Абай өлеңіндегі буын, бунақ, ұйқастардың және соңғы жолдағы 

ұйқастардың біріңғай үндесіп келуін дәлелдеп, көрсетіп тұрғандығын, осы екі аралықтағы 

сапалы өзгерістің түбірлі өзгеріске түскендігі тек Абайға тән тың, соны жаңалық екендігін 

ашып көрсетеді. Бұл – Абайдың әдеби кітапханасының қаншалықты тереңдігін (араб, парсы, 

шағатай тіліндегі) еңбектердің көптігін, әдебиет теориясынан қаншалықты хабардар 

екендігін көрсетіп қана қоймайды, соларды оқып, біліп, түсініп, өз заманының болмыс-бітімі 

мен келер ұрпақ танымының қалыптасу ерекшелігін де болжап, қорытынды жасай алған 

ақынның практикалық даярлығынан да оқырманды хабардар етеді.  Қазақ әдебиетінің 

қалыптасуына ықпал жасаған нәзира дәстүрі, шығыстық сарын-белгілер туралы М.Әуезовтен 

бастап, Ә.Қоңыратбаев, М.Мырзахметұлы, А.Қыраубаева, Р.Бердібай, Ө.Күмісбаев, 

Б.Әзібаева, М.Әліпхан секілді ғалымдар өнімді еңбектер берді. Бұл дәстүр-әсердің жас 

Абайдың бойында да болғанын, оның әсер-ықпалын, қалыптасу болмысын  профессор 

М.Мырзахметұлы саяси-идеологиялық тұрғыдан жан-жақты ашып көрсетеді. «...имандай 

ұйып сенген космополитизм туралы қаулының басты мақсатының бірі, әсіресе, түркі тілді 

халықтардың ғасырлар бойы шығыстың рухани қазыналарымен тікелей қарым-қатынаста 

болып қалыптасқан тарихи жадынан қол үздіру, екі аралықтағы рухани байланыстың көпірін 

бұзып, оның орнына тек қана орыстық қалыптағы рухани дүниені күштеп ендіруде жатыр 

екен...» [2, 7]. «ХІХ ғасыр мен ХХ ғасыр басындағы қазақ қоғамының болмысындағы 

өзгерістерге байланысты туындаған шығыстық қисса-дастандардың қазақ даласына келудегі 

бастау алар түп-төркіні жағынан қарастырғанда олардың үш ошағы... барлығы байқалады» 

деп тарата талдап көрсетеді [2, 14]. Олар: 

1. Көне Үнді, араб халықтары әдебиетінен ауысқан шығармалар; 

2. Парсы әдебиетінен алынған шығармалар; 

3. Түркі тілдес туысқан халықтар әдебиетінен ауысқан шығармалар. 

Бұл дәстүр-белгінің әсіресе, қазіргі Оңтүстік Қазақстан мен Сыр бойында туған әдеби 

мұралардан көптеп кездестіре аламыз. Өйткені, мәдениеттер алмасуындағы бұл өзек-тірек 

аталған өлкелердің Ұлы Жібек жолының бойында жатуынан еді. 

Мұндай мәдениеттер тоғысуынан туған шығармалар жөнінде М. Әуезов те мол хабардар 

болған. Мәселен, М. Әуезов Абайдың шығыстан алып дамытқан нәзира белгілері оның үш 

поэмасында («Әзім әңгімесі», «Масғұт», «Ескендір») анық көрініс беріп жатқандығын еске 

алса, профессор М.Мырзахметұлы әсіресе «Мың бір түннен» алынған «Масғұт» поэмасы 

Абай шығармаларында көбірек ой толғайтын «толық адам» М.Әуезовте (нравственная 

личность) жайындағы танымын таратуында да нәзирагөйліктің ықпалы болған деп қарайды. 

Әсіресе, Қызыр шал ұсынатын ақ (ақыл), сары (дәулет-бақ), қызыл (ғашықтық сезім немесе 

жүрек) жемісін ұстатқанда кейіпкердің қызыл жемісті таңдауы – Абайдың о бастағы 

ұстанымы – жүрек культінен-ақ көрінбей ме?! Жалпы Абай поэзиясында «жүрек культі 

басым болуы себепті, имани гүл, үш сүю танымымен байланысты құбылыс екенін ерекше 

ескерген жөн» дейді [2, 122].   

Ал «Ескендір» поэмасын жазуда ұлы классиктерге тән тарихи шеберлікті меңгергендігін 

айтып, ақынның өзі қадірлеген атақты шығыс шайырлары Низами, Науаи, Физулилерді 

атаған [2, 37]. 

Абайдың қарасөздерінде поэзиясында айтылмаған біраз мәселелер көтеріліп отырылады. 

Мұның себебі, сол Абай өмір сүрген дәуірдегі қоғамдық ой-сананың көрсеткішінен-ақ тауып 

алуымызға болады. Абайға тән ерекшелік: ол жан мен тәнді бір-бірімен тығыз байланыста 

болатын түсінік тұрғысынан қарайды. Бұл мәселе орта ғасырлық шығыс ғылымында кең 

талданған тақырып болатын. «Жас бала да анадан туғанда екі түрлі мінезбен туады: біреуі 

ішсем, жесем, ұйықтасам деп туады. Бұлар тәннің құмары, бұлар болмаса тән жанға қонақ үй 

бола алмайды, һәм өзі өспейді» деп келтірген түсінігіндегі жан қуатының тәнде өсіп, 

қалыптасып, дамитынын айтып отыр. Яки тәнде өскен жан құмары адам болмысында 

нұрланып, өсетін (рухани толысу) әрекеті де бірлікте қарастырылмағы керек. Абай бұл 

таным, түсінікті атақты Ғұламаһи Дауанидің жолын қуған Жүсіп Қарабағидің ХҮІ ғасырда 

Бұқарада жазылған «Рисаласында» айтылған ойлармен ұқсас [6, 22]. Жүсіп Қарабағи жанның 

тамағын екі салаға бөліп қараған. Бірі – жанның зиянды тамағы (күншілдік, сараңдық, өтірік 

айту т.б.), екіншісі жанның пайдалы тамағы (шын сенім, жомарттық, ғылыми таным т.б.) 

жатады дейді. Абай осы екі қажеттілікті бірлікте болатынын анықтап көрсеткен. Бұл ойды да 

Абайдың әдеби кітапханасына үңілген профессор М. Мырзахметұлы ақынның «толық адам» 

идеясына (жан қуатына басымдық бере қарайды) тірелер дереккөз ретінде талдап берген. Бұл 

мәліметтер Абайдың жетінші, қырық үшінші қарасөздерінде көтерілген.  Абай 

шығармаларында кездесетін «жан», «жан қуаты», «жан құмары», «жанның азығы» секілді 

философиялық терең ойлар төркінінен ақынның шығыс, батыс ғұламаларының еңбектерімен 

терең таныстығын көрсетеді.  

Арабша түйсік, сезім деген ұғымдарды қамтитын Хауас сөзі Абай шығармаларында үш 

салаға бөлініп (хауас, хауас сәлим, хауаси хамса заһири), бір-бірімен байланыста 

қарастырылса да, олардың өзара мағыналық ерекшелігі бар.  

Профессор хауас жөніндегі дерекөздер батыс пен шығыс хакимдері жазған, бірнеше 

ғасырлар ауқымын қамтитын еңбектерде жатқандығын айта келіп, хауас жайлы ақынның 

жетінші, жиырма жетінші, отыз сегізінші, қырық үшінші, қырық бесінші қарасөздеріндегі 

қолданылған термин сөздердің көпшілігі шығыстың философиялық еңбектерінен 

алынғандығын айтады [2, 55]. Шығыс философтарының еңбектерінен көбірек алыну себебін 

Абай тыңдаушылары ислам идеологиясы аясында өмір сүрген жандар болатын деп, 

солардың ұғыну дәрежесіне қарай лайықтап берген дейді. Абайдың хауас жайлы өзекті 

ойлары: «Адамның кейбір кездері» (1896), «Көзінен басқа ойы жоқ» (1891), «Қайғы шығар 

ілімнен» (1892), «Лай суға май бітпес қой өткенге» (1896), «Алла деген сөз жеңіл» (1896), 

«Жүректе қайрат болмаса» (1898), «Алланың өзі де рас, сөзі де рас» (1902) өлеңдерінде және 

бірнеше қарасөздерінде (жоғарыда келтірілген) жүйелі түрде берілгенін және ақын ойы мен 

дүниетанымынан да келелі ой айтып,  мазмұнды хабар береді [7, 13]. Ал хауас жайлы  

арнайы «Алла деген сөз жеңіл» өлеңі мен жиырма жетінші, отыз сегізінші қарасөздерінде 

арнайы пікір көтерілгенін де ескертеді. 

Алла деген сөз жеңіл, 

Аллаға ауыз жол емес. 

Ынталы жүрек, шын көңіл, 

Өзгесі хаққа қол емес. 

Дүниенің барша қуаты, 

Өнерге салар бар күшін. 

Жүректің ақыл суаты, 

Махаббат қылса тәңірі үшін.  

Осы арада «үш сүю» (иманигүл) туралы ақынның зерделі көзқарасын сипаттаған ғалым 

оның мағыналық ерекшелігін де талдап береді. Бірінші сүю (Алланы сүю), екінші сүю 

(адамзатты сүю), үшінші сүю (әділетті) сүю екендігі қазір кеңірек мәлім. Бұл түсініктің бәрін 

ғалым Абай өлеңінде көрініс берген деректерді шығыс, батыс ғалымдарының еңбектерінен 

ұзақ ізденіс нәтижесінде табады. Мәселен,  

Махаббатпен жаратқан адамзатты. 

Сен де сүй ол Алланы жаннан тәтті. 

Адамзаттың бәрін сүй бауырым деп, 

Және хақ жолы осы деп әділетті. 

Осы үш сүю болады иманигүл, 

Иманның асылы үш деп сен тақиқ біл. 

Ойлан-дағы , үшеуін таратып бақ, 

Басты байла жолына, малың түгіл,- деп иманигүл туралы ой байламдарын анықтап, ішкі 

нанымдарын ашып береді [7, 57].     

Әл-Фараби негізін қалаған мешаиюн мектебінде хауас мәселесі кең таралып, арнайы 

қарастырылған. Мұны кейін Ә. Науаи жалғастырған. Адам бойындағы он сезімнің (ішкі бес 

сезім, сыртқы бес сезім) жетілуін талдау мешаиюн мектебінің өкілдеріне де, атақты «Кабус-

намеде» де, кейінгі Қарабағи «Рисаласында» да ашық талданды. Қарабағи өз рисаласында 

хауасты өзіне дейінгі еңбектерге сүйене отырып, «физиологиялық тұрғыдан ішкі сезімнің 

адам миында орналасу мекенін үш танапқа бөлу арқылы білдірген» [2, 57]. М. 

Мырзахметұлы зерттеулеріндегі ой-танымдарына үңілген сайын бұған көзіміз жете түседі. 

Аристотель пікіріне сүйене отырып, адамдағы тіршілік мекені жүрек деген танымға келеді. 

Ақынның «толық адам» тұжырымына келуінің басты кілті осы еңбектер мен А. Ясауидің 

«Ақыл кітабында жатыр деген байламға жетелейді.  

Абай қандай жағдай болмасын ақиқат көзі жетіп, ден қойып, ұйып сенбесе мойындағысы 

келмейтінін Түп иені танудағы әрекеттерін түсінген сайын көз жеткізе түсеміз.  

Әділет пен ақылға, 

Сынатып көрген білгенін 

Білгізер алыс, жақынға, 

Солардың сөйле дегенін,- деп ғылыми тұрғыдан ойлап, шешім шығарғандығын аңғарамыз 

[2, 256]. Міне бұл мәселеге тереңірек үңіліп жүрген абайтанушы М. Әліпхан «Адамгершілік 

ілімі және Абай» монографиясында Абайдың адамгершілік ілімі сонау батыстық ойшылдар 

мен шығыс ғұламаларының сан ғағырлар бойғы ізденісінің жемісі нәтижесінен іздеуіміз 

керек деген ой тастайды [8, 25]. «Абай ақыл туралы айтқанда, ақылдылық, естілік деген ұғым 

мен ақылмен танып-түсіну қабілетін білдіретін ұғымды ажыратып, оларды екі нәрсе деп 

қарайды. «Әуелде бір суық мұз – ақыл зерек» дегенгеАбай ақылды осы соңғы мағынасында 

алған. Философиялық тұрғыдан келіп ой мен сезімді бір-біріне қарама-қарсы мағынада екі 

ұғым деп қараған Абай «суық ақыл» мен «ыстық жүрек» бір-бірін толықтырады деп 

санайды. Осы екеуіне қайрат, жігер қосылса, адамның қасиеті кемеліне келеді деп есептейді» 

[9, 18-19]. 

Қорытынды. Алланы тану жолындағы ақынның әрекетін түсіну үшін тек тілді білу 

жеткіліксіз болмақ. Ол үшін Абайдың сөз қолданысын, араб, парсы, түркі ғалымдарының, 

әсіресе Орта ғасырларда жазылған «Кабус-наме» секілді ғылыми маңызы терең еңбектерді 

түсіну, түсініп қана қоймай өзіндік көзқарасын да білдіру – екінің бірінің қолынан келе 

бермес аса күрделі танымдар болмақ. Мұның тағы бір көрінісін «Алла деген сөз жеңіл» 

өлеңіндегі «Ақылмен хауас барлығын, білмейдүр, жүрек сезедүр...» деген хауасқа 

байланысты терең ойды көп абайтанушылардың түсінуі қиынға соққан. Тек С. Мұқанов қана 

«Ақыл мен хауас барлығын...» деп, екі ұғымды синонимдік қатарға қойып, мүлдем жаңылыс 

кетеді. Мұны кейін ақын өлеңіндегі сөз мағынасын (хауасты ақылмен ғана тануды) Алланың 

адамзат ақылына сыймас құдіретін сезіп, түсінген жан ғана аңғара алатының профессор 

ағамыз дәлелдеп, енгізіп кетті. Сонда бір ғана сөздің қандай құдіретке ие екендігін 

аңғарудың күрделілігін аңғартып қана қоймаймыз, бір тармағы екінші тармағына 

байланысып кететіндігін, түсініп барып, ой байламына келмесе аса қиын, алдырмас қамалдай 

сөз құдіретінің қандай қуатты екендігін аңғара аламыз. М. Мырзахметұлы Алланың 

сипаттарына ғақылия, нақылия дәлелдер арқылы екі сипат қосып, ғылым, әділет, рахым 

жайлы ойларын кеңірек таратады. Хауас (Тәңірі), хауас сәлим (табиғи дені сау сезім 

мүшелері), хауаси хамса заһири (сыртқы бес сезім) мүшелері арқылы жан қуаттарын өсіру, 

жетілдіру әрекеттері Құдайдың араласуынсыз-ақ табиғи қабілетіне қарай пайда болатын 

нәрселер. Сонда адамзаттың Түп иені тануының кілті ғылым арқылы дәлелді тануы болып 

шығады. Хауас жайлы кеңес заманында М. Әуезов неге кең талдау бермеген деген мәселеге 

де М. Мырзахметұлы жауап бере кетеді. Олар:  

1. Сол кездегі әдеби атмосфера. Жеке басқа табынудың зардаптары әлі толық кетпеген, 

жойылмаған кезең болатын; 

2. Хауас, имани гүл, жауанмәртлік, «толық адам» жайлы пікір көтеруге қоғамның дайын 

болмауы; 

3. Абайдың шығысы десе өре түрегелетін, оны «халық жауы» секілді көрсету белең алған 

тұста хауас жайлы, ақынның шығысы жайлы ой тербеуді айтпағанда, сөз қозғаудың өзі қиын 

заманда тұрғанда М. Әуезовтің бұл мәселелерді өзімен пікірлес азаматтар мен  «Абай 

жолындағы» Ақылбай, Мағауия, Дәрмендер арқылы, олардың пікірталас-сұхбаттары 

негізінде тезистік оймен бергенін көп зерттеушілер де әдеби қоғам да түсіне алмады. Тек 

ұзақ жылғы ізденісінің нәтижесінде М.Мырзахметұлы ғана бұл шындықтардың (Абайдың 

шығысқа қатысын) бетін толық ашып берді.   

Абайдың терең ойшылдығын танытатын тағы бір мәселе: ақынның отыз сегізінші 

қарасөзінде бір-ақ рет ұшырасатын «жауанмәртлік» сөзі. Бұл туралы Исламдық шығыста 

Харон Рашид патшаның заманында шығыс, батыс ғылымдарының араласа дами бастаған 

тұсында кең түрде зерттеле бастады. Жалпы түркі халықтарының ішінде қазақ халқының 

арасында б.з.д., пайда болып, кең қанат жайғаны байқалады. Жауанмәрт (жомарт) сөзінің туу 

тарихында ежелгі дәуірлердегі Тұран империясы тұсындағы «аһыларды» (ақилар) еске алсақ 

та жеткілікті болар. Аһылар белгілі бір топ өкілдері (қазіргі замандағы кәсіпкерлер) жыл 

соңына қарай тапқан табысынан өз отбасына (бала-шағасының санына қарай) тұрмыстық, 

отбасылық, материалдық қажеттілігіне қарай керекті үлесін алып, қалғанын ауыл ақсақалына 

немесе мешітке апарып беретін болған. Мәселен, жылдық тапқан табысы мың теңге болса, 

отбасы қажеттілігіне жүз теңге кетсе, қалған ақшаны ортаға салған. Ол сома тұрмысы төмен 

отбасыларға, мүгедек немесе жұмысқа жарамсыз жандарға таратылып берілген. Сондай 

жандарды «аһылар» деген. Бұл жөнінде Шәді Жәңгірұлы дастандарында кең мәліметтер 

берілген. «Аһы» сөзінің синонимдері – жомарттық, ізгілік, қайырымдылық т.б. Мұндай 

мәліметтерді Абай да терең білген. Жауанмәрт ұғымына тереңдеп бойлаған Ж.Баласағұнның 

«Құтты білігіндегі» Күнтуды (әділет), Айтолды (дәулет, бақыт), Ұзғұрмыш (қанағат, рақым), 

Ұғділміш (ақыл) деген ұғымдарға балама мән берілген. Дастан сюжеті осы кейіпкерлер 

арқылы беріліп, жауанмәртлікті (ерсиг) мадақтауы Қараханидтер дәуіріндегі халық 

санасының биік көрсеткіші ретінде бағаланған. «Кабус-намеде» жауанмәртіліктің үш сипаты 

берілген. Олар: ақыл, әділет, жауанмәртлік. Ал Абайда ақыл, әділет, рақым түрінде (отыз 

сегізінші сөз) беріледі. Екі көрсетілім де ұқсас. Бірақ Абайда бұл ұғымдар топталып берілсе, 

«Кабус-намеде» шығу негіздері, сипаты, жіктелуі мен ерекшелігі кең түрде берілген. 

Профессор М. Мырзахметұлы Абайдың оқыған «Кабус-наме» кітабындағы дереккөздер 

ұстанымы діни бағытта орын алған десе, Ж. Баласағұнның «Құтты білігі» мен Аристотель, 

Сократардан алған мәліметтердің ғылыми сипаты басымдығын алға тартады [2, 85-88].      

МОТИВ НОСТАЛЬГИИ И ОБРАЗ КАЗАХСТАНА  

НА МАТЕРИАЛЕ РАССКАЗОВ СВЕТЛАНЫ ФЕЛЬДЕ 

 

Аннотация 

В статье исследуется мотив ностальгии и особенности художественной репрезентации 

образа Казахстана в современной русскоязычной литературе. Основное внимание уделяется 

рассказам Светланы Фельде, в которых отражается особое восприятие родины через призму 

памяти и эмоционального опыта. Казахстан в ее прозе предстает как пространство 

воспоминаний, сохраняющее духовную связь с утраченной культурной средой. 

Анализируются топонимические упоминания, сенсорные образы – запахи, вкусы и звуки, - 

выполняющие функцию медиаторов памяти и формирующие целостный художественный 

образ страны. Методологической основой исследования выступают структурный и 

психоаналитический подходы, позволяющие рассмотреть ностальгию как механизм 

поддержания личной и коллективной идентичности в условиях миграции и культурного 

разрыва. Научная новизна работы заключается в том, что впервые подробно осмысливается 

поэтика ностальгии в прозе Светланы Фельде в контексте казахстанского текста 

современной русскоязычной литературы. Полученные результаты позволяют сделать вывод 

